
   Юр çăвать тӳперен чарăнмасăр

Урамри çулсене хупласа.

Кам тӳсейĕ унпа савăнмасăр? —

Кĕç яратăп юрра юрласа.



Сывлăш уçă — ансат сывламашкăн,

Ӳпкене ыр симне парнелет.

Кирлĕ мар пит-куçа хупламашкăн,

Ырăран чун-чĕре çĕкленет.



Лĕм çил çук. Çăвакан юр пĕрчийĕ

Лаплатать ман çине тӳперен.

Ачасем ыткăнаççĕ юр çийĕн

Ушкăнпа ăмăртса инçене.



Шурă юр, шурă мамăк ку тейĕн

Парнелет ырă туйăм чуна.

Çуркунне ирĕлсе вăл пĕтейĕ,

Ун чухне тек шăваймĕ çуна.



Йĕлтĕрпе, çунапа ярăнар-и

Тарăн юрлă тусем пур чухне.

Ушкăнпа çак ыр кун савăнар-и,

Кăтĕр чĕрĕлĕх яш чунсене.

  